
PENGHARGAAN 

"Dengan Nama Allah Yang Maha Pemurah Lagi Maha Penyayang" 

Alhamdulillah bersyukur ke hadrat Ilahi di atas segala rahmatNya dapat 

juga saya menyiapkan Disertasi Sarjana Muda dengan jayanya. Terima kasih yang 

tidak terhingga ditujukan kepada penyelia yang banyak memberi tunjuk ajar iaitu 

En. Wan Samsul Zamani B. Wan Hamdan. Tidak lupa juga kepada pensyarah-

pensyarah yang juga turut membantu. Kepada pihak staf Pejabat Pengurusan 

Fasiliti (PPF) UiTM Shah Alam diucapkan jutaan terima kasih kerana kesudian 

anda semua memberi sumbangan terhadap kajian ini. Sekalung penghargaan buat 

ibu bapa dan ahli keluarga yang tercinta kerana selalu memberi dorongan, 

semangat dan galakan dalam menyiapkan Disertasi ini. Tidak lupa juga ribuan 

terima kasih buat rakan-rakan seperjuangan lain dan kepada semua yang terlibat 

secara langsung dan tidak langsung membantu menjayakan Disertasi ini. Diharap 

dengan terhasilnya Disertasi ini, dapatlah diambil sedikit pengetahuan di 

dalamnya serta semoga Disertasi ini akan memberikan maksud yang ingin 

disampaikan dengan sewajarnya. 

Sekian, terima kasih. 

ABSTRAK 

Pengurusan ruang yang berkualiti akan memberikan impak yang baik 

kepada sesebuah organisasi. Bagi menguruskan sesuatu ruang, audit ruang telah 

diwujudkan. la diwujudkan bagi mamastikan ruang digunakan pada tahap 

optimum dan berkualiti mengikut garis panduan yang telah ditetapkan. Pejabat 

Pengurusan (PPF) UiTM Shah Alam telah menggunakan kaedah ini untuk 

mengurus ruang. Tiga objektif telah ditetapkan dalam kajian ini. Pertama 

memahami dan mempelajari audit ruang dari segi kapasiti muatan, kedua menilai 

pandangan pelajar terhadap ruang bilik kuliah sedia ada dan ketiga mengenalpasti 

punca dan cara mengatasinya. Kajian teorikal telah dilakukan bagi memperolehi 

maklumat iaitu melalui jurnal, buku, tesis dan bahan-bahan rujukan yang lain. 

Maklumat juga didapati daripada pihak pengurusan ruang melalui temu bual dan 

data yang diberikan. Soal selidik telah dibuat terhadap responden yang 

menggunakan bilik kuliah iaitu pelajar untuk mengetahui tahap keselesaan 

mereka dengan ruang sedia ada. Daripada kaji selidik dan soal jawab yang 

dilakukan, penulis mengenal pasti beberapa masalah dan mencadangkan 

penyelesaian kepada masalah tersebut. Hasil daripada dapatan kajian tersebut 

adalah penemuan untuk mencapai objektif tersebut. Justeru, beberapa cadangan 

telah dibuat untuk membantu memenuhi objektif audit ruang. 

